
Lei de folga

salon de actos da EGAP acolleu, os pasados dias 21
O e 22 de xaneiro de 1993, unhas Xornadas sobre a
futura lei de folga, que contaron coa presencia de presti-
xiosos catedraticos de dereito do traballo. O acto da inau-
guracion estivo presidido polo director da Escola, D. Xai-
me Rodriguez-Arana Muioz, polo presidente do
Consello Galego de Relaciéns Laborais, D. Benigno San-
chez Garcia e polo Prof. Dr. D. Jesitis Martinez Giron,
catedratico de dereito do traballo da Universidade da Co-
runa. Este concedeu a palabra, en primeiro termo, 6 pre-
sidente do CGRL, quen destacou, entre outros aspectos,
a singular importancia que no proxecto tifia a regulacioén
dos servicios esenciais da comunidade e a acertada su-
presion, no proxecto emendado polo pacto entre o Go-
berno e os sindicatos mais representativos a nivel esta-
tal, do capitulo adicado, no proxecto orixinario, 6 peche
patronal e a solucién extraxudicial de conflictos. Segui-
damente interveu o director da EGAP, que incidiu na im-



portancia da futura lei de folga no contexto do ordena-
mento xuridico espafiol, remarcou a laboriosa xestacién
do proxecto e sinalou algiins dos mais conflictivos as-
pectos do seu articulado. Finalmente, declarou oficial-
mente inauguradas as xornadas.

Seguidamente, iniciouse o primeiro relatorio, presen-
tado polo citado Prof. Martinez Giron, titulado “A xes-
tacién do proxecto gobernamental, emendado, da lei or-
ganica de regulacion da folga”. Referiuse, primeiramente,
a regulacién vixente en materia de folga, recollida no tit.
I1do RD-117/1977, de Relacions de Traballo. Tratase dun-
ha regulamentacion atipica deste dereito, pola dobre cir-
cunstancia de ser unha normativa preconstitucional e
porque exclie do seu &mbito 6 persoal funcionario ou
estatutario da Administracién. De feito, tipifica a folga
destes como un delicto de sedicién en canto orixine tras-
tornos nos servicios publicos. Esta atipicidade foi miti-
gada parcialmente polo Tribunal Constitucional na
célebre STCo 11/1981, do 8 abril, que purgou as incons-
titucionalidades que incluia o RD-IRT, e legalizou a folga
dos funcionarios, en canto esixiu un dolo especifico pa-
ra que fose delictiva, configurando este delicto de sedi-
ciéon como de tendencia.

Non hai dabida de que esta sentencia do alto tribunal
foi un factor que propiciou a pervivencia do Real De-
creto-lei, mais tameén a favoreceu a tradicional oposicion
dos sindicatos a que se regulase unha lei de folga, posi-
cion resumida na maxima “a mellor lei de folga é a que
non existe”. Esta postura ainda era a vixente no docu-
mento asinado conxuntamente por UXT e CCOO o 15
novembro 1991 baixo o titulo de “Iniciativa Social de
Progreso”. En xeral, os sindicatos apostaron polo que se
deu en chamar “autorregulacion sindical da folga”. Esta
posicion seria incomprensible se non fose porque o ba-
lanzo do RD-l, no que atinxe 0s sindicatos, non foi ex-
cesivamente negativo. Efectivamente, a interpretacion
xudicial da norma propiciou importantes logros sindi-
cais, dos que podemos destacar dous:

1) a licitude das folgas econémico-politicas, e

2) a convalidacion das producidas no eido da funcién
publica, sen retencién de haberes ata a vixencia da
LMREFP.

Pola contra, unha queixa sindical reiterada foi a ex-
cesiva litixiosidade que derivou da fixacién dos servicios
minimos.

Mais tamén o RD-1 propiciou importantes logros pa-
tronais, entre os que podemos citar a estipulacién nal-
gunhas CCAA (como Galicia) de acordos interprofesio-
nais para a solucién extraxudicial de conflictos de traballo.

Neste contexto, podémonos preguntar por que pare-
ce que non vai durar mais tempo a normativa vixente.
Neste punto, hai que falar dun factor desencadeante do
mecanismo lexislativo. Este factor foi a crispacién social
producida polo movemento folguista que paralizou o
transporte pablico urbano en Madrid no mes de febrei-
ro de 1992, feito que redundou nunha perda de creto na
opinion publica do RD-1 e mesmo da tese da autorregu-
lamentacion sindical.

O Goberno reaccionou rapidamente, elaborando un
borrador de anteproxecto de lei orgénica de folga 6 que
seguiu unha serie de roldas de conversaciéns cos inter-
locutores sociais, tres €oa patronal CEOE e diias cos sin-
dicatos UXT e CCOO. A patronal viu o borrador con sim-
patia, en tanto que as organizaciéns sindicais mostraron
0 seu desacordo nunha “Proposta sindical de regula-
mentacion do dereito de folga en bens e servicios esen-
ciais da comunidade”, asinada o 9 abril 1992. Este do-
cumento sO pretendia a regulamentacién do dereito de
folga nos servicios esenciais, mentres que, no demais, se-
guiria vixente o RD-IRT. Para os servicios esenciais, esta-
blecia a negociacion de acordos estables que estipulari-
an os interlocutores sociais; asi mesmo, postulaba a
creacion de comisiéns de garantia, compostas por cin-
co expertos. Finalmente, e segundo a proposta sindical,
a competencia en materia de folga seria exclusiva dos tri-
bunais laborais, ainda no caso da producida no eido dos
funcionarios putblicos. En todo caso, significaba un pun-
to de inflexién na postura dos sindicatos, pois abando-
naban, sequera parcialmente, a postura da autorregula-
mentacion.

O Goberno seguiu adiante, sen ter en conta as pos-
turas sindicais, de xeito que o 14 de maio 1992 apro-
bou o Proxecto de Lei Orgénica de Folga. Como notas
mais salientables do mesmo, pédense citar:



a) non era exclusivamente un proxecto de lei de fol-
ga, xa que no tit. Il regulaba o peche patronal e as me-
didas de conflicto colectivo;

b) recollia unha interpretacion extensiva do termo
“traballadores” do art. 28.2 Const., pois abranguia no
mesmo 0s funcionarios e persoal estatutario das admi-
nistracions publicas, ainda que para estes serian com-
petentes os tribunais do contencioso-administrativo. En
xeral, o texto irritou 6s sindicatos, por varias razons,
como o monopolio da autoridade gobernativa no caso
de desacordo para fixa-los servicios minimos en servicios
esenciais, o extenso aparato sancionador respecto dos tra-
balladores e os seus representantes, a perda de subven-
ciéns para os sindicatos que non pagaran as multas que
lles fosen impostas en funcién das sancidns, ou a posi-
bilidade de despedi-los traballadores ou separar do ser-
vicio os funcionarios que participasen activamente nun-
ha folga ilegal.

Continuou normalmente o trdmite parlamentario do
proxecto. As emendas a totalidade foron todas rexeita-
das, e pasouse 0 tramite de emendas parciais, que foi am-
pliado polo menos tres veces. Neste periodo, produciuse
0 pacto entre o Goberno e os sindicatos maioritarios a
nivel estatal. A xuizo do relator, as causas fundamentais
que produciron o pacto foron daas:

1) a pretension de mitiga-la crispacion sindical, e
2) a publicacién dunha STCo (a 132/1992) que desa-

creditaba algtin precepto do proxecto, feito que foi es-
pecialmente destacado polas organizacions sindicais.

Esta sentencia referiase 6 tema dos crebafolgas, e re-
ducia as posibilidades de que estes ocupasen o posto dos
traballadores en folga en tanto que proscribia a utiliza-
cién abusiva por parte do empresario de seu ius variandi.
Deste xeito, chégase 6 pacto do 9 novembro 1992, que
se inspira basicamente na antedita proposta sindical do
9 abril 1992. En xeral, a reaccidn ante o proxecto emen-
dado foi a oposta que no orixinario: satisfaccion sindical
fronte & oposicion radical dos empresarios.

Correspondeu o segundo relatorio 6 Prof. Dr. D. Gon-
zalo Diéguez Cuervo, catedratico de dereito do traballo
da Universidade de Santiago, titulado “Titularidade e con-
tido do dereito de folga”. Comezou aludindo a definicién

que o proxecto fai do termo “folga”, excesivamente di-
fusa e ampla 6 seu entender, en canto que engloba o ce-
samento do traballo e tamén as alteraciéns no seu nor-
mal desenvolvemento. Esta amplitude do concepto é
froito dunha intenci6n deliberada, concretamente dun-
ha desvinculacién do dereito de folga dos demais derei-
tos colectivos dos traballadores, pois non seria correcto
desde unha perspectiva constitucional vincular aquel 6
de negociacion colectiva. No proxecto, afirmou o relator,
considéranse abusivas as folgas rotatorias, as relativas a
sectores estratéxicos e as de celo ou regulamento, mais
5O en tanto concorran certos requisitos. Pola contra, non
alude entre as folgas ilegais 4s intermitentes e 4s de des-
censo do rendemento, pois xa estaban legalizadas en vir-
tude da interpretacion auténtica que o TCo fixo do RD-
IRT. Asi pois, prodicese unha ampliacién obxectiva do
ambito da folga, 4 que acomparia unha ampliacién sub-
xectiva, Xa que no proxecto se inclien as relaciéns fun-
cionariais ou estatutarias. Esta opcién clarificou as dibi-
das de se o art. 28.2 se referia tamén 4 folga dos servidores
publicos. A concesién do dereito 6s funcionarios mere-
ce, segundo o relator, catro comentarios:

1) a constatacion de que a maior parte dos ordena-
mentos non o concede;

2) que &, en parte, resultado da ampliacién do concepto
mesmo de funcionario, en tanto que inclée a persoas que
non desempefian strictu sensu un poder ptblico;

3) que, dos dezaseis servicios esenciais contempla-
dos no proxecto, polo menos trece son atendidos, even-
tualmente, por funcionarios; e

4) que os funcionarios estin sometidos a unha orde
xurisdiccional distinta, o que pode dar lugar a interpre-
tacions xurisdiccionais diverxentes, ainda que esta cir-
cunstancia pode ser mitigada polo Tribunal Constitu-
cional.

En canto 4 titularidade do dereito de folga, o proxec-
to non se enfronta directamente co tema, sendén co das
distintas facultades contidas no seu art. 3, nomeadamente
a sia convocatoria, a eleccién da modalidade, a adop-
cion de cantas medidas tefian por obxecto o seu desen-
volvemento e a desconvocatoria. A titularidade destas é,
claramente, colectiva. Pola contra, a participacion nas ac-



tividades preparatorias, a adhesion 4 folga que se esta ce-
lebrando ou a separacién da mesma son facultades indi-
viduais. Polo que respecta as colectivas, é salientable o
feito de que se excltia das mesmas ds xuntas e delega-
dos de persoal do sector publico, dato que est4, por ou-
tra parte, de acordo coa exclusiéon dos mesmos do de-
reito de negociar colectivamente.

Podese afirmar que o dereito de folga non é de titu-
laridade individual. Os suxeitos citados no art. 3 (as or-
ganizacions sindicais mais representativas, as organiza-
ciéns sindicais con presencia no ambito da folga, os
6rganos de representacion regulamentados no tit. IT ET
e os traballadores, por maioria) non son, tampouco, ti-
tulares do dereito, se ben, en canto estan lexitimados pa-
ra negociar, poden pactar, en virtude do art. 4.2 do pro-
xecto, unha renuncia colectiva 6 exercicio da folga, ainda
que esta renuncia debe entenderse xa implicita en todo
convenio. Hai, polo tanto, un desaxuste entre os titula-
res do dereito e os lexitimados para renunciar 6 seu exer-
cicio. Pola contra, e segundo o art. 4.1 do proxecto, son
nulas as clausulas dos contratos individuais que supofian
unha renuncia 6 exercicio ou calquera outra restriccion
0 dereito de folga.

Hai que concluir, segundo o relator, que o dereito non
é de titularidade individual, senén colectiva. Non pode
haber renuncia individual sen lesiona-los dereitos dos de-
mais traballadores. O Ginico caso en que coincide a titu-
laridade e o exercicio € no de decisiéon por maioria dos
traballadores da unidade afectada. Nos demais casos, os
titulares da facultade de convocatoria exércena en re-
presentacion dos traballadores, que, como colectivo, son
titulares do dereito. En conclusion, titularidade colecti-
va, dos traballadores conxuntamente considerados.

A continuacion referiuse o Prof. Diéguez s folgas ile-
gais, abusivas e ilicitas. Polo que respecta as abusivas, ad-
miten proba en contra. Entre estas, hai que citar as ro-
tatorias, as de celo ou regulamento e as producidas en
sectores estratéxicos. Son ilegais, en primeiro termo, as
dirixidas a subverte-la orde constitucional (as cales cons-
titien, a xuizo do relator, un residuo das antigas folgas
politicas), as que priven 6s cidadéns dos servicios esen-
ciais da comunidade, e as que se dirixan a alterar, durante
a sia vixencia, o establecido en convenio colectivo, pac-

to ou laudo arbitral. Expresa o proxecto que non se con-
sideraran ilicitas as que pretendan unha interpretacién
do convenio, o cal pode ter imprevisibles consecuencias,
entre as que se pode adiantar a de que se utilizara esta ex-
cepcion fraudulentamente para pretender auténticas al-
teracions daquel. Hai que concluir, asi mesmo, que son
legais as que reivindiquen un complemento do conve-
nio ou unha regulacién de temas non previstos no mes-
mo. En canto as abusivas, excliense das mesmas as in-
termitentes, que serén licitas de non ser que causen danos
extraordinarios. As rotatorias, de celo ou regulamento e
as producidas en sectores estratéxicos seran ilicitas agas
proba en contra. Non contempla o proxecto aquelas que
se producen con ocupacién de empresa, ainda que debi-
an estar comprendidas, segundo o relator, nas abusivas.

O terceiro relator foi o Prof. Dr. D. Alfredo Montoya
Melgar, catedratico de dereito do traballo da Universi-
dade Complutense de Madrid, que adicou a stia inter-
vencion 6 tema do “exercicio do dereito de folga”. Si-
nalou, primeiramente, que, na historia, a folga foi un
feito antixuridico, tanto penal como civilmente. Sen em-
bargo, esta tendencia non é hoxe a mais predominante,
senon que a folga se vai convertendo nun instrumento
de reforma social e de reivindicacién de mellores con-
dicions salariais. Por este camifio, pasa de ser un feito a
un dereito, mesmo, como no caso do noso ordenamen-
to, privilexiado constitucionalmente. Como consecuen-
cia deste proceso, vaise axustando a unhas regras de
titularidade, contido, procedemento, etc., que a van con-
figurando e limitando.

A postura sindical de autorregulamentacién do derei-
to de folga —proseguiu afirmando o relator- contradi a
Constitucion, que obriga a que unha lei regulamente o
dereito. Esta lei, polo de agora, é, como se sabe, o RD-IRT,
segundo foi inconstitucionalizado parcialmente pola ST-
Co 11/1981, do 8 abril. Malia esta regulamentacion, a pe-
ticion dunha nova lei de folga foi insistente, por parte de
empresarios e consumidores e usuarios, e, ultimamen-
te, tamén polos sindicatos. Finalmente, o Boletin Oficial
das Cortes publicou o 1 xufio 1992 o Proxecto de Lei Or-
ganica de Folga e Conflictos Colectivos, parcialmente
emendado por pacto do 9 novembro 1992 entre o Go-
berno e os sindicatos UXT e CCOO, polo que se esgazou



o titulo referido 6s conflictos colectivos. E esta unha apli-
cacion do mecanismo da lexislacion pactada, se ben ob-
xecto, neste caso, de fortes criticas. Pareceria, dixo Mon-
toya Melgar, mais correcto un sistema de consultas
previas 4 aprobacién do proxecto, que se estendera a em-
presarios e s stias asociaciéns e 6s usuarios e consumi-
dores.

Pasando xa 6 exercicio do dereito de folga, sométese
no proxecto (emendado) a unha complexa serie de re-
quisitos de titularidade, contido e procedemento. En pri-
meiro lugar, hai que destacar que por folga enténdese tan-
to o cesamento do traballo como a alteracién do seu
normal desenvolvemento, o cal contrasta coa regula-
mentacién vixente do RD-IRT, que declara “actos ilicitos
abusivos” a “calquera forma de alteracion colectiva no
réxime de traballo distinta da folga”.

En canto as normas de procedemento no seu exerci-
cio, estas tefien unha dimensién colectiva (convocatoria
e desconvocatoria, eleccion da modalidade e adopcién
de medidas para o seu desenvolvemento) e outra indi-
vidual (participacién do particular folguista nos actos de
preparacion e desenvolvemento, adhesion e decision de,
particularmente, porierlle fin). O texto do proxecto adi-
ca o capitulo II 6 “exercicio do dereito de folga”.

Introduciuse seguidamente o relator na declaracion e
comunicacion. O proxecto silencia o réxime da declara-
cién, quizais para non incorrer en hipotéticas inconsti-
tucionalidades. En calquera caso, € obvio que ten que
adoptarse por acordo expreso. Haberan de declara-la fol-
ga os lexitimados para a stia convocatoria. Compre des-
taca-lo termo sindicatos “con presencia”, obviamente di-
rixido a amplia-los suxeitos lexitimados. No que atinxe
a comunicacién, ten que ser escrita, de caracter recepti-
cio. Suxeito activo da comunicacion € quen a declara, e
pasivo o empresario, asociacion patronal, ou autoridade
administrativa responsable do servicio afectado, ainda
que habera que remitir copia tamén 4 Administracion la-
boral ou gobernativa. Os contidos da comunicacion se-
ran, ademais dalgtns xa recollidos no RD-IRT (anuncio
do seu comezo, indicaciéon da composicion da comision
de folga e intentos de solucion realizados) a stia moti-
vacion e modalidade, &mbito e requisitos dos membros
do comité (que, segundo o proxecto, poden ser tanto tra-

balladores coma representantes sindicais das empresas
oOu sectores afectados, e ainda poden o sindicato ou re-
presentacion legal convocantes constituirse en comité de
folga). Ademais, se a folga é en servicios esenciais, a co-
municacion terd que propofier medidas que garantan o
seu mantemento.

Tera que respectarse un prazo de preaviso de cinco di-
as naturais, que se ampliard a dez no caso de folga nos
servicios esenciais, ademais de ter que comunicarlles nes-
te caso 6s usuarios as stias consecuencias previsibles.

Pasou o relator seguidamente 6 desenvolvemento da
folga. Os participantes poden darlle publicidade e reco-
ller pacificamente fondos. Ademais, introdticense ddas
controvertidas facultades:

1) realizar labouras de extensién no ambito da con-
vocatoria, e

2) evitar actuacions contrarias 6 exercicio do derei-
to,ainda que 4ambalas duas, asi mesmo, terdn que desen-
volverse de xeito pacifico.

En canto se convoca a folga, xorde un deber de ne-
gociar das partes en conflicto e de acudir 6s procede-
mentos de solucién (conciliaciéon, mediacién e arbitra-
xe) existentes ou establecidos ad hoc. Este deber xa estaba
recollido no RD-ITR. Por outra banda, t6dalas medidas
adoptadas no exercicio do dereito de folga teran que res-
pecta-la liberdade de traballo dos que non participen.

Haber4, asi mesmo, que nomear uns servicios de man-
temento da empresa, que non poden ser unilateralmen-
te decididos polo empresario, senén que teran que pac-
tarse no prazo de corenta e oito horas cos responsables
legais dos traballadores, e, no caso de desacordo, some-
te-la cuestion a arbitraxe ou decisién administrativa, que
se ten que resolver en vintecatro horas.

A folga, contrariamente que no RD-IRT, pode ser con
permanencia nos locais da empresa, se esta circunstan-
cia non impide o traballo dos que non se sumen 4 con-
vocatoria e non supén notorio perigo de dano para per-
$0as ou cousas.

Finalmente, Montoya Melgar abordou o remate da
folga. Pode ser por acordo entre as partes en conflicto ou
ben por decisién dun arbitro. Tamén poden os convo-



cantes “desconvocala” unilateralmente —o relator con-
siderou desafortunada esta expresion legal-. Esta “des-
convocatoria” —mellor desestimento- é un acto unilate-
ral e recepticio, que efectia quen declara a folga 6
destinatario da mesma. Efecto do remate é a renovacion
das relacions laborais suspendidas, a recuperacion do de-
reito 0 salario e a normalizacién da sua relacién de Se-
guridade Social.

Como conclusion, afirmou o relator que o proxecto
amplia o concepto de folga, pon instrumentos en mans
dos folguistas e aumenta o protagonismo sindical 6 lon-
go do seu exercicio.

O Prof. Dr. D. Jests M2 Galiana Moreno —catedrati-
co de dereito de traballo da Universidade de Murcia-
foi o cuarto relator das xornadas. O tema do seu relato-
rio, as “garantias para o mantemento dos servicios esen-
ciais da comunidade” constitiie quizais o mais impor-
tante desenvolvemento da lei respecto do Real Decreto-lei
de 1977. A regulamentacion actual deste tema é clara-
mente insatisfactoria, circunstancia probablemente de-
cisiva para que o Goberno aprobase un proxecto de lei
organica, e que se pode resumir, basicamente, a tres tra-
Z0s:

1) falta de concrecion do que se debe entender por
“servicios esenciais”,

2) practica abusiva por parte da Administraciéon 4 ho-
ra de determina-los chamados servicios minimos, e

3) deficiencias do actual sistema de control xudicial.

En primeiro lugar, abordou Galiana o tema da falta
de concrecién do concepto de servicios esenciais. Esta de-
ficiencia foi parcialmente sandada polo Alto Tribunal,
que efectuou, entre outras, as seguintes declaracions: que
0 concepto € dos cualificados de “xuridicos indetermi-
nados”, que a priori non existe ningunha actividade por
si mesma cualificable de servicio esencial, que servicio
esencial non equivale a servicio puablico, que os servicios
esenciais son os destinados a satisface-los dereitos fun-
damentais, liberdades publicas e outros bens constitu-
cionalmente protexidos, que non quedan lesionados
ou postos en perigo por calquera situacion de folga, que
a folga non € un dereito ilimitado, que debe haber unha
proporcién nos servicios esenciais entre os prexuizos cau-

sados 6s usuarios e os sacrificios que se lles impofan 6s
folguistas, que a folga non debe levar consigo un dano
innecesario 4 comunidade, etc. En canto is préacticas abu-
sivas na determinacion dos servicios minimos, estas re-
firense a un uso vicioso da Administracién dos decretos
de servicios minimos. Sobre este tema, tamén hai unha
abondosa doutrina constitucional que di, p. ex.: que a
competencia para a fixacién dos servicios minimos ten
que ser posta nas mans dun terceiro imparcial, o cal, en
canto que ten que desempefiar unha responsabilidade
politica, tera que ser un 6rgano que desemperie funciéns
de goberno, sen que se esixa previamente unha nego-
ciacion cos folguistas, ainda que sexa desexable (sen em-
bargo, admitese que a autoridade lle confie 4 autonomia
colectiva a posta en practica dos servicios minimos un-
ha vez concretados); que a resolucién administrativa de
fixacién de servicios minimos sexa motivada, sen que se-
Xan admisibles razoamentos xenéricos; que a autoridade
gobernativa ten que exerce-la stia competencia estable-
cendo, 6 tempo, formulas de mediacion, conciliacién ou
arbitraxe; etc. Malia esta abondosa xurisprudencia, o cer-
to € que os abusos seguen a ser excesivos, como se pon
de manifesto en pronunciamentos xudiciais que, a pos-
teriori, declaran a inadecuacién a dereito dos decretos de
servicios minimos. Polo que atinxe 4s deficiencias do
actual sistema de control xudicial, maniféstanse nun do-
bre eixe: por unha banda, na perturbadora dualidade xu-
risdiccional, que lles concede 6s tribunais do contencio-
so-administrativo a competencia no tema da impugnacién
das normas que establecen os servicios minimos e 4 or-
de laboral os recursos contra as sanciéns impostas polas
empresas por eventuais incumprimentos dos ditos servi-
cios; e, por outra, no feito de que o control xudicial da
legalidade das normas de servicios minimos demora anos,
co cal perde toda a stia funcionalidade.

Diante desta situacion, o proxecto formula unha se-
rie de alternativas. Seguindo o esquema anterior, o rela-
tor referiuse primeiramente 4 delimitacién do concepto
de servicio esencial. Neste eido, o texto parte dunha do-
bre mecanica -que Galiana, cunha referencia clasica, cua-
lificou de “Jano bifronte”—, pois, no art. 11.1 defineo iden-
tificindoo basicamente cos dereitos que tende a protexer,
e, 0 tempo, concreta unha serie de sectores e actividades



(dezasete, en total) que se consideran esenciais. Esta lis-
ta ten que ser susceptible dunha ampliacion por acto dos
poderes publicos, con sometemento 6 poder xudicial, po-
lo cal, a ausencia dunha previsién neste sentido, débese
considerar desafortunada.

Polo que atinxe & determinacién dos servicios mi-
nimos, o proxecto establece un procedemento baseado
nunha dobre férmula. En primeiro termo, tratase da ne-
gociacion de acordos especificos nos sectores afectados,
ou o establecemento de normas substitutorias dos mes-
mos, acordos que se negociaran en frio sen a inminencia
dunha folga. Seran acordos estables e de duracion inde-
finida que se deberan negociar nun prazo de doce meses
despois da entrada en vigor da lei entre a autoridade pa-
blica responsable do servicio e as organizacions sindicais
con representacion no ambito do servicio concreto. Os
acordos precisaran, para a stia aprobacion, do voto afir-
mativo do 60 por cento da representacion sindical, e
remitiranse logo a autoridade competente para a stia apro-
bacion por decreto do Goberno ou Consello da Comu-
nidade Auténoma que corresponda. Se non se conse-
gue acordo no sector ou actividade de que se trate, e, en
todo o caso, 0s doce meses da entrada en vigor da lei, o
proxecto prevé a aprobacion por decreto dunha norma
substitutoria. En todo o caso, o acordo ou norma subs-
titutoria seran obxecto de publicacion no diario oficial
correspondente. A xuizo do relator, enténdese pouco a
marxinacion nestes acordos dos empresarios, ainda que,
no demais, o procedemento esta plenamente axustado a
Constitucion. A segunda fase na fixacién dos servicios
minimos consistird na aplicacion dos acordos ou normas
substitutorias anteriores perante a inminencia dunha fol-
ga. Para o cal, os convocantes da folga, cunha antelacion
polo menos de oito dias, deberan presentar unha pro-
posta de servicios minimos, e despois principiar unha ne-
gociacién co empresario ou Administracion afectada. Se
non houbese acordo en tres dias, a cuestion terd que so-
meterse 6s medios de solucién que establece o acordo ou
norma substitutoria anterior e, no Gltimo caso, dirimir-
se por arbitraxe, o mais tardar dous dias antes da inicia-
cion da folga.

A aplicacién dos acordos ou normas substitutorias po-
de dar lugar a discrepancias, que teran que solucionarse

acudindo 6s procedementos de composicién estableci-
dos nos propios instrumentos normativos. Ademais, o
texto prevé a creacién dunha comisién de mediacién no
ambito da Administracién do Estado e doutras nas CCAA
con competenciapara a aprobacién de acordos ou nor-
mas substitutorias. Estas comisions terdn competencia
para mediar nas discrepancias que poidan xurdir naque-
les. Se son incumpridos, a Autoridade Gobernativa po-
dera adopta-las medidas necesarias para o cumprimento
dos servicios minimos, mesmo a substitucién dos tra-
balladores folguistas ou 0 sometemento da cuestién a ar-
bitraxe obrigatoria. En todo o caso, as folgas declaradas
sen sometemento as garantias previstas estimanse ilegais.

Finalmente, referiuse o relator 4 tutela xudicial no ei-
do dos servicios esenciais. O proxecto corrixe as disfun-
cionalidades da normativa vixente, pois deixa 4 orde so-
cial o cofiecemento de todalas pretensions referidas a este
tema, agas do relativo s sancions impostas 6s empresa-
rios. Para a impugnacién das disposiciéns sobre servicios
minimos artéllase como canle procesual o proceso de tu-
tela dos dereitos de liberdade sindical, o cal se adectia 4
Constitucién no sentido do control xudicial inmedia-
to, de caracter preventivo.

Xa 6 dia seguinte, o tema dos “efectos do exercicio do
dereito de folga”, segundo o proxecto de lei pactado en-
tre os sindicatos maioritarios e o grupo parlamentario so-
cialista, foi desenvolvido polo Prof. Dr. D. Joaquin Gar-
cia Murcia, catedratico de dereito do traballo da
Universidade de Oviedo. Como primeiro efecto, hai que
referirse 4 suspension da relacién laboral, ou funciona-
rial ou estatutaria. A suspensién do contrato de traballo
€ Xa un mecanismo previsto no vixente RD-IRT, mais non
a da relacion funcionarial ou estatutaria, nin tampouco
na LMRFP. En todo o caso, mantense mentres dure o pa-
ro dos folguistas, é dicir, ten un marcado matiz indivi-
dual, de xeito que finaliza cando o traballador ou fun-
cionario se reincorpore 6 seu posto de traballo, con
independencia de que a folga tefia ou non terminado. A
suspension presenta controvertidos problemas cando o
cesamento do traballo non é total, senén parcial, e ta-
mén cando a folga non consiste no cesamento do traba-
llo, sen6n nunha alteracién no seu normal desenvolve-
mento.



Como segundo efecto do exercicio do dereito de fol-
ga, hai que citar —e asi o fixo o relator- o da exoneracién
das obrigas salariais, consecuencia que, naturalmente, xa
vifia recollida no RD-IRT e, respecto dos funcionarios pa-
blicos, na LMRFP. Este efecto s6 se lles pode aplicar, lo-
xicamente, 6s empregados que participen na folga. O pro-
blematico neste punto é a aplicacién das regras sobre
descontos salariais, porque o salario ten normalmente
periodicidade mensual e as folgas, en xeral, s6 duran uns
poucos dias, e tamén pola complexidade da estructura
salarial, pois, por unha banda, parte do salario gafiase ca-
da dia mais abdase con periodicidade superior 6 mes, e,
por outra, parte do salario corresponde a tempos de des-
canso (dias festivos, vacacions e descanso semanal). A xu-
risprudencia ten reiterado, en relacién con estes proble-
mas, que o salario que se debe ter en conta é o diario e
non o correspondente a cada hora, e que habera que des-
contar tamén a parte correspondente a conceptos co-
mo pagamentos extras e descansos. En canto a repercu-
sion da folga noutros dereitos laborais, no que atinxe
6s dereitos de antigiiidade e vacaciéns, o Proxecto declara
taxativamente que a folga non afectara a maduracién dos
dereitos de antigtiidade nin o goce e retribucién do pe-
riodo de vacacions.

Pasou seguidamente Garcia Murcia a referirse  ina-
sistencia por folga e as regras antiabsentismo. En canto
a aquelas primas que cobran os traballadores en virtude
da xustificacion dun minimo de asistencia, o proxecto
dispén que non se poden ver afectadas polas ausencias
derivadas dunha folga, a non ser que se pacte o contra-
rio en convenio colectivo. Asi mesmo, tampouco se po-
deran computar estas ausencias para xustificar un des-
pedimento procedente do traballador en virtude do art.
54.2 ET.

Tampouco se pode sancionar a un traballador ou fun-
cionario pola participacién na folga. Esta regra, xa con-
tida no art. 6.1 RD-IRT, aparece tamén no art. 18.1 do
Proxecto. Isto ten que ser matizado, a xuizo do relator,
pola existencia de determinadas obrigas que perduran
durante a folga (boa fe, segredo, interdiccion da com-
petencia desleal, etc.) ou pola posibilidade de que o tra-
ballador cometa actos ilicitos perfectamente diferencia-
bles da folga. Tamén o incumprimento da obriga de




BERroNICA

ADMINISTRATIVA

prestar servicios minimos ou de mantemento pode ser
sancionado. Asi mesmo, e se a folga fose ilegal, corres-
pondera sancion, mais, 6 contrario que na normativa vi-
xente, o proxecto, no seu art. 24, exclie o despedimen-
to ou a separacion do servicio para os traballadores que
se limiten a participar activamente nunha folga ilegal.
Poderan, en cambio, quedar afectados por outro tipo de
sancion, sempre proporcional 4 gravidade das conse-
cuencias da infraccién. Podera haber despedimento ou
separacion do servicio se a conducta na folga ilegal ex-
cede a participacion activa. Formilase, deste xeito, un
problema interpretativo para aclarar cando correspon-
de tal sancion.

Unha regra clave na proteccion do dereito de folga é
a da prohibicion de substitui-los traballadores folguistas.
O RD-IRT xa prohibia esta substitucién por traballadores
que non estivesen vinculados & empresa no momento de
ser comunicada aquela, e o art. 182 do proxecto contén
a mesma norma. Se os substitutos son traballadores xa
vinculados & empresa, esta substitucién s6 se daria can-
do non prexudique inxustificadamente o dereito funda-
mental. Se estes traballadores son utilizados polo em-
presario para baleirar de contido o paro, e segundo o TCo,
non sera licita a actitude do empresario. Asi mesmo, ta-
mén ¢€ ilicita, consonte o proxecto, a utilizacién das fa-
cultades empresariais de mobilidade funcional e xeogré-
fica co obxecto de limitar ou impedi-lo exercicio do dereito
de folga.

Para remata-la sGia intervencion, referiuse o relator
as consecuencias da folga no sistema da Seguridade So-
cial. O proxecto mantén a solucién do RD-I de situa-lo
traballador neste periodo na situacién de alta especial.
Deste xeito detense a obriga de cotizacién tanto do tra-
ballador coma do empresario -no caso de folga parcial
a reduccion sera asi mesmo parcial-, se ben pode ser que
0 empregado folguista subscriba un convenio especial co-
as entidades xestoras da Seguridade Social para comple-
tar determinadas bases de cotizacién. Por outra banda,
non se pode cubri-la deduccién salarial da folga con sub-
sidios por desemprego ou prestaciéns por incapacidade
laboral transitoria, a non ser que se produza internamento
hospitalario. O que non pode ser é a suspension dos de-
reitos de desemprego s persoas que se sumen 4 folga,



pois este comportamento non é mais ca un acto de soli-
dariedade cos verdadeiros folguistas. En canto & cotiza-
cién para as prestacions de desemprego, o proxecto asi-
mila o tempo de folga 6 tempo de cotizacién efectiva.

O segundo relatorio do dia 21 correu a cargo do Prof.
Dr. D. Antonio V. Sempere Navarro, catedratico de de-
reito do traballo da Universidade de Murcia. O tema da
sta intervencion era o da “tutela do dereito de folga e as
responsabilidades derivadas do seu exercicio”. Despois
dun contraste global entre determinadas solucions apor-
tadas polo proxecto orixinario e o emendado polo pacto
cos sindicatos mais representativos a nivel estatal, abor-
dou a ampliacién da competencia da xurisdiccion social
que pretende este ultimo.

Remarcou o relator a acollida da reivindicacién de que
a xurisdiccion social sexa a que cofieza 0s recursos en ma-
teria de servicios minimos e o abandono da dualidade de
xurisdicciéns para a impugnacién dos acordos ou nor-
mas substitutorias no eido dos servicios esenciais —pola
canle do proceso de tutela dos dereitos de liberdade sin-
dical-. A orde contencioso-administrativa séguenlle co-
rrespondendo as cuestions litixiosas que se promovan
entre as administracions publicas e os seus funcionarios,
e tamén os recursos contra sanciéns impostas 6s em-
presarios en aplicacién da Lei de Infracciéns e Sancions
na Orde Social (LISOS) de 1988. Nestes puntos, quizais
fose mais afortunado, a xuizo de Sempere Navarro, un-
ha atribucién competencial & orde social, conforme as
peticidns dos sindicatos e dos estudiosos.

O proceso utilizado, segundo o proxecto, € o de tute-
la dos dereitos de liberdade sindical. Isto ten que ser ma-
tizado, pois, no caso dos funcionarios, non pode ser ou-
tro que o establecido na Lei 62/1978, de Proteccion
Xurisdiccional dos Dereitos Fundamentais.

A utilizacion abusiva das facultades directivas ou dis-
ciplinarias do empresario pode ser motivo de incoacién
deste proceso, tendo en conta que se pode solicita-la
suspension dos efectos das actuacions empresariais im-
pugnadas. Se a sentencia avalia a violacion do dereito de
folga por parte do empresario, ordenara o cesamento in-
mediato da actuacion lesiva do dereito, e a reparacion
das consecuencias derivadas do acto, incluida a indem-
nizacién que proceda.

O art. 21 do proxecto recolle unha importante clau-
sula antidiscriminatoria, que declara nulos e sen efecto
0s preceptos regulamentarios, as clausulas dos convenios,
0s pactos individuais e as decisiéns unilaterais do em-
presario ou Administracién responsable dun servicio que
contefian calquera tipo de discriminacién no emprego
ou nas condiciéns de traballo, sexan favorables ou ad-
versas, por razon do exercicio das facultades individuais
ou colectivas do dereito de folga. Hai que ter en conta
que, deste xeito, se produce unha inversién da carga da
proba, tendo que proba-lo empresario que o precepto,
clausula, pacto ou decisién unilateral non foi discrimi-
natorio.

Abordou finalmente o relator as responsabilidades de-
rivadas da folga. En canto as sanciéns administrativas,
hai que ter en conta que a LISOS s6 ser4 aplicable para
sanciona-los empresarios, non a Administracién pabli-
ca. Os comportamentos empresariais contrarios 4 folga
constitien, neste eido, faltas moi graves. En canto 4s res-
ponsabilidades civis, estas -—que poderdn consistir nun-
ha indemnizacion por danos e perdas- habera que de-
ducilas por normas alleas 6 Proxecto de Lei de Folga,
concretamente en funcién da Lei Organica de Liberdade
Sindical, xa que aquela garda silencio 6 respecto. No que
atinxe a posibilidade de despedimento por folga ilegal,
habera que distinguir a participacién activa (que non po-
de ser obxecto desta sancién) e a participacion “excesi-
va” —en palabras do relator- que si é susceptible de des-
pedimento.

A seguinte intervencion correspondeulle 6 Prof. Dr. D.
Javier Garate Castro, catedratico de Dereito do Traballo
da Universidade de Santiago, que desenvolveu o relatorio
titulado “As disposicions extravagantes (adicionais, tran-
sitoria e derrogatoria) do proxecto da lei orgénica”.

Comezou o relator comentando a disp. adic. primei-
ra do proxecto, que exclie da stia aplicacién os membros
das forzas armadas, os corpos e forzas de seguridade, e os
Xuices, maxistrados e fiscais en tanto que estean en ser-
vicio, que se rexerdn pola stia normativa especifica. Na
sia opinién, esta norma non est4 correctamente radi-
cada, pois o lugar idéneo da mesma seria o art. 2, adica-
do a delimita-lo &mbito subxectivo da lei de folga. Por
outra parte, supon, na practica, unha denegacion a eses



sectores do dereito de folga, pois a stia normativa especi-
fica exclae calquera posibilidade do seu exercicio. Esta
consecuencia non estaba prefixada pola Constitucion,
. ainda que, no caso das forzas armadas e corpos e forzas
de seguridade, as normas internacionais e a stia norma-
tiva especifica recolliana especificamente. En canto 6s xui-
ces, maxistrados e fiscais, a sta exclusion pédese dedu-
cir da xa prevista na Constitucion e nas correspondentes
leis organicas do dereito de liberdade sindical, e é, en cal-
quera caso, discutible, como o proba o feito de que as po-
siciéns doutrinais sobre este punto son moi diversas. Mais
dificultades ainda presenta o caso dos corpos e forzas de
seguridade de natureza civil (Corpo Nacional de Policia,
corpos de policia dependentes das comunidades auténo-
mas e corpos dependentes das corporacions locais), pois
tefien recorfiecido, ainda que con peculiaridades, o de-
reito de liberdade sindical, de xeito que € asimétrica a de-
negacion do dereito de folga. Isto pode ser xustificado, se-
gundo a exposicion de motivos da Lei Organica de Forzas
e Corpos de Seguridade, en funcién dos intereses pree-
minentes que lles corresponde protexer a eses corpos,
de xeito que seria preferible a utilizacién doutras canles
de expresion e solucion dos conflictos, como poderian se-
la mediacion e a conciliacion.

O relator abordou seguidamente a disposiciéon adi-
cional segunda, disposicion transitoria segunda e para-
grafo segundo da derrogatoria, que fixan as pautas de
transito ata o procedemento para garanti-lo mantemen-
to dos servicios esenciais da comunidade no caso de fol-
gas que os afecten. A disposicion adicional segunda dis-
pon que o Goberno deberd crear, no prazo de tres meses,
a comisién establecida no art. 17 do proxecto para me-
diar nas contendas que xurdan na negociacién dos acor-
dos sobre servicios esenciais. Este prazo, segundo a opi-
nién de Garate Castro, é aceptable e afortunado. No caso
das comunidades autébnomas con competencias para apro-
bar acordos sobre mantemento dos servicios esenciais,
a constitucién das comisiéns non esté suxeita a prazo, o
cal respecta a autonomia das comunidades, se ben non
é recomendable a sta constituciéon nun prazo moi lon-
go. A disposicion transitoria e a derrogatoria abordan as
medidas para garanti-la prestacién dos servicios esenciais
mentres non entren en vigor os acordos estables ou nor-

mas substitutorias. No caso de que no 4mbito do futuro
acordo ou norma substitutoria, haxa unha norma vixente
previa 4 entrada en vigor da lei orgénica, seguira en vi-
gor ata ser substituida pola prevista no proxecto ou ata
os dezaoito meses despois da aprobacién da lei organica,
entendéndose logo a seguir derrogada. Se non existise
unha norma ou estivese derrogada a existente polo trans-
curso deses dezaoito meses, as partes en conflicto, dian-
te da inminencia dunha folga que afecte a servicios esen-
Ciais, e nun procedemento no que ten que intervir a
autoridade gobernativa, aprobaran acordos ad hoc, ou po-
lo menos, elevaran propostas a autoridade. Esta pode
aceptar ou non a proposta ou mesmo o acordo, e no ca-
so de non aprobalos, impofier unilateralmente as medi-
das axeitadas. En todo o caso, estes acordos ou decisiéns
gobernativas, que haberan de estar concluidos catro di-
as antes da iniciacion da folga, esgotan a stia eficacia co
remate do conflicto. Comunicada a resolucién 6 empre-
sario, debera este proceder a determinar, nas vintecatro
horas seguintes, que traballadores en concreto teran que
atende-lo servicio. En xeral, e en opinion do relator, es-
tas normas de procedemento distan moito de ser exem-
plares, polo que é de esperar que a stia redaccién mello-
re no tramite parlamentario, pois, no caso contrario, daran
lugar a innumerables problemas interpretativos. No su-
posto de impugnacién da resolucién adoptada pola au-
toridade gobernativa, non se di nada sobre o procede-
mento a utilizar. Polo perentorio dos prazos, o proceso
de tutela dos dereitos de liberdade sindical parece o id6-
neo, pois € o tnico que, pola brevidade dos seus prazos,
permite a suspensién do acto impugnado e a fixacion,
polo propio érgano xurisdiccional, das medidas de ga-
rantia que procedan. No caso de que os afectados pola
resolucion gobernativa fosen os funcionarios publicos, a
orde competente seria a contencioso-administrativa, po-
lo procedemento da Lei 62/1978.

Finalmente, e en canto a disposicién derrogatoria, es-
ta derroga os preceptos do RD-IRT dedicados 4 regula-
mentacion da folga e cantas normas se opofian 6 disposto
no texto do proxecto. Ademais do cap. I RD-IRT, quedan
afectados por esta disposicién o art. 16 do mesmo RD-],
que dispon que incorren en causa de despedimento os
traballadores que participen activamente en folga ilegal



e aqueles que fosen nomeados para prestar servicios de
seguridade e mantemento e se negasen a realizalos; a dis-
posicion adicional I do mesmo RD-IRT, que exclae da
aplicacién do RD-1 o persoal civil non funcionario 6 ser-
vicio de establecementos militares, e a disposicion adi-
cional II —-precepto que xa estaba derrogado pola Lei de
Procedemento Laboral- que considera recorribles en ca-
sacion as sentencias dos xulgados do social dictadas en
proceso de despedimento, sen excluir en ningan caso as
que afecten a traballadores que desempefien cargos elec-
tivos de representacién sindical.

A derradeira conferencia das Xornadas, destinada &s
“reflexiéns actuais sobre o dereito de folga”, correspon-
deulle 6 Prof. Dr. D. Manuel Alonso Olea, catedratico
emérito de Dereito do Traballo da Universidade Com-
plutense de Madrid. Sinalou, primeiramente, que, na pro-
cura dunhas finalidades especificas do Proxecto de Lei
Orgénica de Folga, parece mais aconsellable permanecer
cautos mentres non entre en vigor, Xa que o texto ain-
da non pode ser considerado o definitivo. Esta afirma-
cién podese manter ainda con maior convencemento
diante do feito indubidable de que o texto pactado entre
0 Goberno, a UXT e CCOO contén apreciables lagoas de
regulamentacion.

Di o proxecto nitidamente que un empresario non po-
de substitui-los traballadores en folga por persoal alleo a
empresa nin utiliza-la mobilidade funcional ou xeogra-
fica dos non folguistas. Isto non quere dicir, na opinion
de Alonso Olea, que non poida reorganiza-lo traballo pa-
ra continuar asi a actividade productiva mentres dura o
conflicto.

Formulou a continuacién o relator o interrogante de
se a folga no caso dos funcionarios ptblicos € ou non un
dereito fundamental. Esta cuestion, indiscutible respec-
to dos traballadores, é mais conflictiva no caso da fun-
cion publica e do persoal estatutario da Administracion.
Entendeu como mais correcto interpretar que a folga des-
tes non é un dereito fundamental. En consecuencia, ha-
bera que interpretar que a futura lei s6 seré organica res-
pecto dos traballadores, e non respecto dos funcionarios
e persoal estatutario da Administracion.

Concluiu o conferenciante afirmando que o progra-
ma das Xornadas fora absolutamente minucioso, de ma-
neira que pouco mais podia engadir respecto do xa ex-
posto polos anteriores relatores, ainda que si habia que
afondar na importancia fundamental da regulamenta-
cién do mantemento dos servicios esenciais en caso de
folga, sen dtbida o maior avance cualitativo e cuantita-
tivo respecto da normativa vixente. g



